
Društvena kohezija i 
izgradnja povjerenja

Misija OSCE-a u Bosni 
i Hercegovini aktivno se 
bavi jačanjem društvene 
kohezije u zemlji od 2013. 
godine, posebno na 
lokalnom nivou. Početni 
napori usmjereni su na 
podršku neformalnim 
mrežama organizacija 
civilnog društva (OCD) i 
aktivista koji su se bavili 
stalnim poslijeratnim 
incidentima povezanim s 
mržnjom i predrasudama 
kroz lokalne inicijative 
koje promoviraju 
jedinstvo i saradnju. 
Dok su ove mreže igrale 
važnu ulogu u reagiranju 
na incidente i podsticanju 
konstruktivnog dijaloga, 

gradeći na naučenim 
lekcijama, Misija se 
nedavno počela fokusirati 
na jačanje postojećih, 
dobro etabliranih lokalnih 
organizacija civilnog 
društva i partnera koji su 
doprinijeli uspostavljanju 
institucionalnih 
mehanizama koji bolje 
povezuju građane i 
jačaju koheziju zajednice. 
Misija također potiče 
aktivno učešće civilnog 
društva u dizajniranju i 
provedbi drugih lokalnih 
politika; u osiguravanju 
posvećenosti javnih 
službenika održivom i 
inkluzivnom angažmanu 
s civilnim društvom 

Jačanje društvene kohezije nakon sukoba je 
složen izazov koji zahtijeva angažman više 
strana na više nivoa. Fokusira se na odnose i 
zajedničke vrijednosti koje podstiču jedinstvo, 
solidarnost i osjećaj zajedništva. (Ponovna) 
izgradnja povjerenja unutar i između zajednica 
i između građana i institucija je ključni aspekt 
ovog rada. Premošćivanje podjela, smanjenje 
straha, obnavljanje međusobnog povjerenja i 
razumijevanja će u konačnici pomoći u stvaranju 
sigurnije i stabilnije Bosne i Hercegovine; 
više zajedničkih perspektiva i prioriteta, uz 
istovremeno povećanje saradnje unutar i između 
zajednica. Povjerenje također podupire efikasne 
procese demokratskog upravljanja jačanjem 
učešća građana, institucionalne odgovornosti, 
služeći i kao ključni pokretač i kao trajni rezultat 
napora društvene kohezije.



Pratite Misiju OSCE-a u BiH

Za više informacija
skenirajte QR kod.

Misija OSCE-a u Bosni i Hercegovini 
Fra Anđela Zvizdovića 1, UNITIC Toranj A 
71000 Sarajevo 
Bosna i Hercegovina 
 
Tel: +387 33 952 100 
Fax: +387 33 442 479 
press.ba@osce.org 
https://bih.osce.org/

na strateškim i 
svakodnevnim izazovima 
zajednice; u jačanju 
saradnje i koordinacije 
među lokalnim akterima 
kako bi se osigurala 
održivost inicijativa unutar 
i između zajednica.

Drugi važni aspekti rada 
Misije na društvenoj 
koheziji i izgradnji 
povjerenja uključuju: 
Podršku platformama 
za inkluzivni dijalog 
koje okupljaju civilno 
društvo, lokalne vlasti, 
širu zajednicu, uključujući 
mlade, žene i manjinske 
grupe -- kako bi se 
identifikovali zajednički 
prioriteti i izazovi i 
zajednički kreirala 
rješenja; traženje načina 
za promovisanje trajnog 
i istinskog pomirenja; 
jačanje kapaciteta 
civilnog društva i 
institucija da zajednički 
dizajniraju, sprovode i 
prate inicijative koje jačaju 
otpornost zajednice, 
participativno upravljanje i 
povjerenje u institucije.

Nadalje, rad Misije na 
izgradnji povjerenja i 
pomirenju fokusira se na 
identificiranje zajedničkih 
interesa unutar zajednica 
u različitim regijama 
zemlje i uključivanje 
lokalnih zainteresiranih 
strana u dizajniranje 
inicijativa i programa 
koji jačaju povjerenje – i 
u tom procesu – veću 
stabilnost i sigurnost kroz 
zajedničko djelovanje 
i saradnju. Kako bi 
upotpunila ove napore, 
Misija je uspostavila 
nekoliko vanbudžetkih 
projekata posvećenih 
unapređenju programa 
izgradnje povjerenja – cilj 
ugrađen u dugogodišnju 
posvećenost Misije 
promoviranju stabilnosti 
i pomirenja. U početku 
su se ove aktivnosti 
koncentrirale na lokacije 
između entiteta. 
Međutim, kako se 
razvijao program, 
postalo je očito da 
multietničke zajednice 
širom zemlje nude 
uporedive mogućnosti. 

Nadovezujući se na 
inicijative na lokalnom 
nivou, dugoročni 
ciljevi Misije su 
institucionalizacija 
mehanizama i okvira 
za izgradnju povjerenja 
i pomirenje unutar 
sistema upravljanja i 
procesa donošenja 
politika, olakšavanje 
promjena vođenih od 
strane zajednice u 
odabranim regijama 
koje pokazuju potencijal 
za prevazilaženje 
ukorijenjenih podjela te 
nastavak identificiranja 
i izgradnje prilika koje 
potiču konstruktivno 
angažovanje unutar 
zajednica, stabilnost i 
sigurnost.

Od 2014. godine, Misija 
je radila na pomaganju 
ključnim nosiocima 
aktivnosti u provedbi 
lokalno osmišljenih 
Akcionih planova za 
koheziju zajednice 
(CCAP). CCAP-ovi 
pružaju smjernice za 
rješavanje ključnih 
izazova i promovisanje 
zajedničkih vrijednosti. 
Iako su razvijeni prema 
zajedničkom okviru, 
planovi su zasnovani 
na lokalno specifičnim 
potrebama i prioritetima 
identifikovanim kroz 
istraživanje koje provode 
lokalne organizacije 
civilnog društva. CCAP-
ove zatim razvijaju lokalne 
vlasti u konsultacijama sa 
lokalnim organizacijama 
civilnog društva i uz 
podršku Misije. Planovi 
jasno opisuju akcije koje 
treba preduzeti kako bi 
se ojačalo povjerenje i 
kohezija unutar zajednica, 
imaju za cilj sprečavanje 
ponavljanja incidenata 
motivisanih mržnjom i 
predrasudama.


